
 
 

 
 
 

    
 
 
 
 
 
 
 
 
 
 
 
 
 
 
 
 
 
 
 
 
 
 
 

BESTUURSOPLEIDING???  

& KAMP??? 

Waar in jou ganse dae kan jy 
opleiding en kamp in een sin 
noem en dit nog in ‘n streek 
wat klem plaas op 
ONTSPANNING – net by 
SAWA RIETVALLEI.  Ja, so 
paraat is 2009/2010 se 
bestuurspan om sy lede die 

beste te gee. 

 

Qôdesh, ‘n nuwe kamppeer-
terrein net langsaan 
Wilgerivier kamppeerterrein is 
gekies vir hierdie spesiale 
naweek.  ‘n Rivier wat kronkel 
met kabbelende water, groen 
gras wat jou uitnooi om jouself 

daarop neer te vlei en te  

 

vergeet van WERK, voëltjies 
wat jou laat verstaan dat jy op 
‘n plek is waar jy 2e kom en hul 
1e en dan natuurlik bome 
waaronder enige Sawanant sy 
wa sommer vir 2 weke sal wil 

staande maak. 

Rietvallei - Bestuursopleiding 

Qôdesh : 5 – 7 Februarie 2010 
 



 

Met so ‘n beskrywing wie kan 
hom voorstel dat daar gewerk, 

opgelei, beplan, ens moet word.   

 

Vrydagmiddag het elk van die 7 
waens hul lê-plek of sal ons dit 
eerder staanplek noem gekry.  
Tydens die opslaan is van ons 
onkant gevang met ‘n 

stortvloed 
reën wat 
vinnig die 
hitte kom 

breek het. 

 

 

 

 

 

 

 

 

 

 

Nadat 
elkeen sy lafenis oopgemaak en 
sy sit onder die heerlike digte 
bome gekry het, is daar vir die 
res van die aand vergeet van 
oplei, aflei, beplan, werk ens……  
Jaco het vinnig gesorg vir die 
regte atmosfeer en het ‘n vuur 
gepak net soos hy bemind is 
voor.  Die “ouer garde” het die 
voortou geneem en gesorg dat 
daar tot vroegoggend gekuier 
word.  Trix jy sal die res van  

 

 

die jaar moet uithaal en wys 

hoor!!! 

Saterdagoggend word 
aangekondig deur die geroep 
van boomsitters met ‘n Piet-
my-vrou hier en ‘n 
Lawaaimakerjanfrederik 

daaronder by die rivier.   

 

 

 

Gou-gou het elkeen op sy eie 
ontbyt genuttig en stiptelik om 
9 uur is daar begin met die 
groot gewerskaf. Teen 12 uur 
het die gades gesorg vir ‘n 
heerlike te ete en drinke 
voordat daar so half lui-lui 
weer voortgegaan is met al die 
papiere.  Tjaart het ons 
behoorlik “opgelei” en so het 
ons 3 fris dokumente van 
SAWA deurgewerk.  (Ons 
skuld jou nog daarvoor Tjaart!)  
Johann het ons spulletjie 
tussendeur so een kyk gegee 
en besluit dat sy kop reg 
aangeskroef is en het sy 
gewilde skuinslê op sy stoel 
uitgehaal en ‘n heerlike slapie 
deurgewerk.  Teen 2 uur was 
die oorlog gewen en kon ons 
behoorlik die naweek begin 

geniet. 

 

Die aand het Tjaart ons 
bederf met ‘n heerlike 
hoenderpotjie – nie omdat hy 
so fluks is nie maar omdat hy 
die Sondag verjaar.  Na ete is 
‘n kampvuur gepak en het die 
vlamme hoog teen die takke 

gedans.   



 

Ons almal het soos slap ‘chips’ 
om die vuur ontspan om die 
rustigheid van nog ‘n 
suksesvolle lui Afrika skemer 
te ervaar.  ‘n Vinnige 
stortvloed reën het ons onder 
Jaco & Trix se tent ingedwing.  
‘n Kuier met ‘n verskeidenheid 
van liquers wat die drankwinkel 
op die hoek nie eers kon bied, 
het uit die waens hul 
verskyning gemaak en moes 
daar geproe word watter een 

die lekkerste is.   

 

Klaus het ons 
vermaak met sy 62 
of is dit 63 jarige 
grappe en met so ‘n 
vrolike atmosfeer 
het nog ‘n aand laat 
geword en moes ons 
noodgedwonge gaan 
inkruip - met Trix 
lannnnnkkkal in 
droomland.  Toemaar 
ons weet dis die 
woelwaters wat jou 

uitput. 

 

Sondagoggend is daar laat 
ingelê voordat begin is met ‘n 
heerlike ontbyt deur die 
manne.  Lui-lekker het ons 
langs die rivier ons tuisgemaak 
vir ‘n verdere gekuier.   

 

 

 

 

 

 

 

 

 

 

 

 

 

Deur: Elsabé Grobler 

 

Rudi was die eerste “chicken” 
en het vir pa Fritz en ma 
Etrishia opgekommandeer om 
hom te help opslaan.  So lui-lui 
het die res van ons besef dat 
dit nou sulke tyd is en het ons 

met lang gesigte begin oppak.   

Ja, aan die begin het ons 
opgesien na die gedeelte waar 
daar gewerk moes word; 
besluite wat geneem moes 
word; opleiding wat deurgegaan 
moes word, maar met dit alles 

gesê was dit een 
van die mees 
vrugtevolle 
naweke.  

 

My aanbeveling is 
dat so ‘n naweek 
baie beslis ‘n 
jaarlikse instelling 
vir Rietvallei 
bestuur moet 
word – ‘n spangees 
is gebou wat op 
geen ander manier 
kon plaasvind nie. 

 


